
Eklezyas 1:9-11 (HCV) 
9 ¶ Sa ki te rive anvan, se sa ki va rive apre. Sa yo te fè anvan an, se sa y'ap toujou fè. Pa gen 
anyen ki chanje sou latè beni.  10 Menm lè nou di: Gade! Men yon bagay ki nèf, bagay la te la 
deja depi nan tan lontan anvan nou te fèt. 11 Pesonn pa chonje sa ki te pase nan tan lontan. 
Konsa tou, pita, pesonn p'ap chonje sa k'ap pase koulye a. 
 
 
Deteronòm 30:19-20 (HCV) 
19 Mwen pran syèl la ak latè a sèvi m' temwen jòdi a: Men li, mwen mete devan nou lavi yon 
bò, lanmò yon bò, benediksyon yon bò, madichon yon bò pou nou chwazi. Chwazi lavi tande, 
pou nou ka viv, nou menm ansanm ak tout pitit nou yo. 20 renmen Seyè a, Bondye nou an. 
Koute l'. Pa lage l' menm, paske se li menm ki tout lavi nou, se li k'ap fè nou viv lontan nan peyi 
Seyè a te fè pwomès li t'ap bay Abraram, Izarak ak Jakòb, zansèt nou yo. 
 
 
1 Piè 4:7-9 (HCV) 
7 ¶ Tout bagay prèt pou fini. Se pou nou kenbe tèt nou anplas, veye kò nou pou n' ka lapriyè.  
8 Anvan tout bagay, se pou nou yonn renmen lòt anpil. Paske, lè nou renmen, sa fè Bondye 
padonnen anpil peche. 9 Se pou nou yonn resevwa lòt lakay nou san plenyen. 
 
 
Ròm 10:9-11 (HCV) 
9 Si ou deklare ak bouch ou devan tout moun Jezi se Seyè a, si ou kwè tout bon nan kè ou 
Bondye te fè l' leve soti vivan pami mò yo, wa sove.  10 Paske, lè yon moun gen konfyans tout 
bon nan kè l', se lè sa a Bondye fè l' gras. Lè yon moun deklare ak bouch li devan tout moun li 
gen konfyans nan Bondye, se lè sa a Bondye delivre li, 11 dapre sa ki ekri nan Liv la: Nenpòt 
moun ki mete konfyans yo nan li p'ap janm soti wont. 
 
 
1 Jan 4:14-16 
14 ¶ Nou menm, n'ap di sa nou te wè. Papa a voye Pitit li a pou delivre tout moun. 15 Moun ki 
rekonèt Jezi pou Pitit Bondye a, Bondye fè yonn ak yo, yo fè yonn ak Bondye. 16 Nou menm 
nou konnen jan Bondye renmen nou, nou kwè se vre. Bondye se renmen an menm. Moun ki 
gen renmen nan kè yo, yo fè yonn ak Bondye, Bondye fè yonn ak yo. 
 
 
Mo pou peye atansyon: 

 Tout moun ki deklare 
 Bondye k ap viv nan yo 
 Yo ap viv nan Bondye 
 Tout moun ki ap viv nan renmen 

 Bondye se lanmou 


